Қырҭтәыла азакәан


                                              Ауада зымпыҵаку реидгыла иазкны 


                                     (2024 шықәса лаҵарамза 1 аҭагылазаашьала)


                                                        Ахы I. Азеиԥш аԥҟаԥҵақәа 


  Ахәҭаҷ 1. Амҩақәҵара асфера 
  Абри азакәан аҭыԥ иқәнаҵоит ауада зымпыҵаку реидгыла алахәылацәа еицырзеилахәу амал анапхгара иадҳәалоу аизыҟазаашьақәа, иҳәаақәнаҵоит ауада зымпыҵаку реидгыла аформақәа, ауада зымпыҵаку реидгыла алахәылацәа рхатәра аформақәа, иара убас ауада зымпыҵаку реидгыла аҿиара, аиҿкаара, ауранагӡара, аликвидациа ихадоу азинтә ԥҟарақәа. 


  Ахәҭаҷ 2. Азакәан ахықәкы 
  Абри азакәан ахықәкоуп ауада зымпыҵаку реидгыла алахәылацәа еицырзеилахәу амал анапхгара, аексплуатациа, арҿиара азинтә ԥҟарақәа рырманшәалара. 


  Ахәҭаҷ 3. Атерминқәа алыркаара рзура 
  Абри азакәан ахықәкқәарзы, ихархәоу атерминқәа ирымоуп анаҩстәи аҵакы:
  а) ауада зымпыҵаку реидгыла - ауадарацәа змоу аҩнаҿы ишьҭоу анхарҭа, инуаҩ дахьнымхоу, урҭ рыбжьара, акоммерциатә хықәкқәарзы ихархәоу аҵакыра ампыҵакҩцәа реидгыла;
  б) ауада ауадарацәа змоу аҩнаҿы - ауадарацәа змоу аҩнаҿы аиндивидуалтә ахатәратә маҭәар иарбану иҟалар зылшоу иҟазарц асистемакаҿ еидҵоу (еимадоу) еиҿаԥшуа аҿаԥарақәа реилазаара ма аиҟәыҭхаратә аиҿаԥара (аиҿаԥарақәа реилазаара), иарбану ихархәахоу анхаразы ма уаҩ дахьызнымхо, урҭ рыбжьара, акоммерциатә хықәкқәарзы;
  г) ауадарацәа змоу аҩны - аҩны, иарбану ишьақәгылоу ҩба еиҳаны аиндивидуалтә ахатәратә маҭәар (ауада) ала;
  д) ауада азеиԥш ҵакыра - аиндивидуалтә ахатәраҿы иҟоу, асистемакаҿ еидҵоу (еимадоу) еиҿаԥшуа аҿаԥарақәа, аиҟәыҭхаратә аиҿаԥара ма аиҟәыҭхаратә аиҿаԥарақәа рҵакырақәа реицҵалыҵ;
  е) аиндивидуалтә ахатәра - ауада ма уаҩ дахьызнымхо аҵакыра ахатәра, иара убас абри аҵакыра иалоу убри ахәҭақәа, иарбанқәоу иҟалар зылшоу ирҿыцхар, иаԥыргахар ма иацҵахар убас, абриала ҵаҵӷәыда ааха амаиурц еицырзеилахәу ахатәра ма аиндивидуалтә ахатәра иашьаҭарку даҽа ауадак ампыҵакҩы изин, иара убас ауада зымпыҵаку реидгыла алахәыла ихатәраҿы иҟоу ауадарацәа змоу аҩны анаплакҩытә аҿаԥарақәа (агәарҵақәа, аҭуанқәа, уб.егь.); 
  в) ауада зымпыҵаку реидгыла алахәылацәа еицырзеилахәу амал - адгьыл ахәҭа, абриҵәҟьа адгьыл ахәҭаҿы ишьҭоу ауадарацәа змоу аҩны, уи иадҳәалоу амаҵуратә аинжинертә аибаркырақәа, аиҿартәыра-ауасҭарҭақәа, ахыбра-аргыларақәа, аиқәыршәаратә аобиектқәа реилазаара, иарбану аиндивидуалтә ахатәраҿы иҟам;
  з) ауада зымпыҵаку реидгыла алахәылацәа еицырзеилахәу амал аексплуатациа - ауада зымпыҵаку реидгыла алахәылацәа еицырзеилахәу амал афункциала еиқәшәоу, иҽеиу атехникатә ҭагылазаашьа арманшәаларахь ахырхарҭақәа змоу анагӡамҭақәа;
  ҭ) ауада ампыҵакҩцәа реидгыла алахәылацәа еицырзеилахәу амал ахылаԥшра-ампыҵакра - ауада зымпыҵаку реидгыла алахәылацәа еицырзеилахәу амал есымшатәи афункционалразы иахәҭоу анагӡамҭақәа;
  и) ауада зымпыҵаку реидгыла алахәылацәа еицырзеилахәу амал арҿиара - анагӡамҭа, иарбану ахырхарҭа змоу ауада зымпыҵаку реидгыла алахәылацәа еицырзеилахәу амал аиӷьтәрахь, афункциатә аԥхахрахь - ареконструкциахь;
  к) ампыҵакҩы - ауада зымпыҵаку реидгыла алахәылацәа аиндивидуалтә рхатәраҽы иҟоу ауадак ампыҵакҩы;
  л) аиндивидуалтә анхарҭа ау аҩнқәа рымпыҵакҩцәа реидгыла - ҩба ма ҩба еиҳаны еиҿаԥшуа адгьыл ахәҭаҿы ишьҭоу аиндивидуалтә анхарҭа ҩнқәа рымпыҵакҩцәа рыла рхатәгәаԥхарала иаԥҵоу аидгыла;
  м) ауадарацәа змоу аҩны ауадақәа еизаку рҵакыра - ауадарацәа змоу аҩнаҿы ауадақәа еизаку рҵакыра аицҵалыҵ;
  н) атранзиттә амҩа - аиндивидуалтә ахатәратә аҵакыраҿ иалсуа азеиԥш ахархәаратә аинжинертә аиҿартәыра, амҩанга.


  Ахы II. Ауада зымпыҵаку реидгыла алахәылацәа риндивидуалтә хатәра, ауада зымпыҵаку реидгыла алахәылацәа еицырзеилахәу амал 


  Ахәҭаҷ 4. Ауада зымпыҵаку реидгыла алахәылацәа риндивидуалтә хатәра 
  1. Ауада зымпыҵаку реидгыла алахәылацәа риндивидуалтә хатәра амаҭәаруп хазтәи ахаҿқәа рхатәраҿы иҟоу ауада, иара убас ауада зымпыҵаку реидгыла алахәыла ихатәраҿы иҟоу ауадарацәа змоу аҩны анаплакҩытә аҿаԥарақәа (агәарҵақәа, аҭуанқәа, уб. егь).
  2. Ауада зымпыҵаку реидгыла алахәылацәа аизараҿ иазгәарҭоит ауада зымпыҵаку реидгыла алахәылацәа рыла ауадарацәа змоу аҩны анаплакҩытә (аҿаԥарақәа агәарҵақәа, аҭуанқәа, уб. егь) рымпыҵакҩцәа абри азакәан амчрахь алалараан иҟоу афакттә ҭагылазаашьа, абжьқәа ⅔ ала ишьҭырхуеит аӡбамҭа, изызкнгьы ишьықәыргылахоит иашьашәалоу аԥҟаанҵа, аԥҟаԥҵала иҳәаақәҵамхозар еиуеиҧшым акворум. Ауадарацәа змоу аҩны анаплакҩытә аҿаԥарақәа (агәарҵақәа, аҭуанқәа, уб. егь) рзы ахатәра азин ауаажәларратә реестраҿ арегистрациазы ауада зымпыҵаку реидгыла алахәыла иадигалароуп ауада зымпыҵаку реидгыла реизарала еиқәыршәоу аԥҟаанҵа, аҵәаӷәанҵа, алшара злаҟоу анаплакҩытә аҿаԥара иахьыҟоу аҭыԥ ашьақәыргылара. 


  Ахәҭаҷ 5. Ауада зымпыҵаку реидгыла алахәылацәа еицырзеилахәу амал 
  1. Ауада зымпыҵаку реидгыла алахәылацәа еицырзеилахәу амал иалоу адгьыл ахәҭа, аҩны ахәҭа, убри ахыбра-аргыларақәа, ауасҭагақәа, аинжинертә аибаркырақәа, аиҿартәыра-ауасҭарҭақәа, иарбанқәоу аиндивидуалтә хатәрам, ауада зымпыҵаку реидгыла алахәылацәа еицырзеилахәу амал (еицырзеилахәу ахатәра) ауп.
  2. Азеиԥш мал алахәылацәа рхыԥхьаӡара иҳәаақәҵахоит ауадақәа рхыԥхьаӡара иашьашәаланы.
  3. Ампыҵакҩы ихәҭаа ауада зымпыҵаку реидгыла алахәылацәа еицырзеилахәу амалаҿ иԥхьаӡоуп уи ииндивидуалтә ахатәраҿы иҟоу аҵакыра аизышәарала ауада рацәа змоу аҩнқәа еилоу аҵакыра аҟны.
  4. Ауада зымпыҵаку реидгыла еицырзеилахәу амал ауп:
  а) адгьыл ахәҭа;
  б) ауада зымпыҵаку реидгыла алахәылацәа еицырзеилахәу амал амаҵзура иазку ахыбра-аргыларақәа, аинжинертә-акоммуникациатә аиҿартәыра, амҩанга;
 г) ауадарацәа змоу аҩны изку, иакәыршоу аконструкциақәа (ашаҭақәа, аибаркыра, азеиԥш ахархәараҿ иҟоу абарҵақәа, аихагылақәа рыбжьара ахыбрақәа, апарапетқәа (аабаркьылқәа), аҳамԥқәа, аӡымҵарқәа, уб. егь.);
  д) ауадарацәа змоу аҩны авестибиульқәа, азалқәа, ауадабжьарақәа, аҩнашә аҿышәҭақәа, аӷәраҵақәа, аҭуанқәа, аҳаԥшьаҭрақәа, атехникатә аихагылақәа, ахыбқәа, алифтқәа, еиуеиҧшым аҵакы змоу ашахтақәа, аӡымҩахгагақәа, аҟьамсаршьҭыгақәа, абункерқәа, уб. егь., иарбанқәоу аиндивидуалтә ахатәраҿы иҟам;
  е) атранзиттә амҩанга.
  5. Ауада зымпыҵаку реидгыла алахәылацәа еицырзеилахәу амалаҿ иҟалар алшоит иалазар иаахәоу имеиҭаҵуа амал, ахә змоу абӷьыцқәа, иматериалтәым абзерақәа. 
  6. Ауада зымпыҵаку реидгыла алахәыла ихәҭаа ауада зымпыҵаку реидгыла алахәылацәа еицырзеилахәу амалаҿ иҳәаақәнаҵоит уи ихәҭаа ауада зымпыҵаку реидгыла алахәылацәа еицырзеилахәу амал ахылаԥшра-анапхгара, аексплуатациа, арҿиара ахарџьқәа рҿы, ауада зымпыҵаку реидгыла аԥҟаԥҵала даҽакы шьақәыргыламзар.


  Ахәҭаҷ 6. Ауада зымпыҵаку реидгыла алахәылацәа еицырзеилахәу амал анапхгара 
  1. Аиндивидуалтә ахатәра иаҵанакӡом аилыргара ауада зымпыҵаку реидгыла алахәылацәа еицырзеилахәу амалаҿ хазтәи ампыҵакҩцәа рыхәҭаа ада. 
  2. Иҟалаӡом аиндивидуалтә ахатәра аипотекала ма даҽакала арҭәра ауада зымпыҵаку реидгыла алахәылацәа еицырзеилахәу амалаҿ иашьашәалоу ахәҭаа ада. 
  3. Абри ахәҭаҷ актәи, а-2-тәи апунктқәа рыла иҳәаақәҵоу аиндивидуалтә ахатәра анапхгара, аипотекала ма даҽакала арҭәра аҭагылазаашьа иакьысӡом абри азакәанла ма ауада зымпыҵаку реидгыла алахәылацәа рыла аԥҟаԥҵа иашьаҭакны ишьақәыргылоу ауада зымпыҵаку реидгыла алахәылацәа еицырзеилахәу амал анапхгара аԥкрақәа. 
  4. Ауада зымпыҵаку реидгыла алахәылацәа еицырзеилахәу амал хазтәи аобиект ма ахәҭа иҟалар алшоит ахархәараз инапы ианҵахар ахԥатәи ахаҿы мацара ауада зымпыҵаку реидгыла аԥҟаԥҵала ишьақәыргылоу аҵасқәа ирышьашәаланы. 
  5. Ауада зымпыҵаку реидгыла алахәылацәа зегь рыла еицҿакны ишьҭыху аӡбамҭа иашьаҭакны алшара ыҟоуп ауада зымпыҵаку реидгыла алахәылацәа еицырзеилахәу амалаҿ иалоу анаҩстәи аобиектқәа ахархәараз рнапы анҵара:
  а) амардуан аҿаԥсақәа, амардуанқәа;
  б) алифтқәа, алифттә ашахтақәа, аҭҳәаақәа;
  г) азеиԥш ахархәаратә ауадабжьарақәа, агалереақәа;
  д) атехникатә аихагылақәа, изку, иакәыршоу аконструкциақәа, ахыбқәа;
  е) ауадарацәа змоу аҩны иазку амеханикатә, аелектро-асантехникатә, даҽа аиҿартәыра-ауасҭарҭақәа.
  6. Алшара ыҟоуп ауада зымпыҵаку реидгыла алахәылацәа еицырзеилахәу амалаҿ иалоу адгьыл ахәҭа Қырҭтәыла атәылауаҩратә кодексла ишьақәыргылоу аҵасла ауада зымпыҵаку реидгыла алахәылацәа ма ахԥатәи ахаҿқәа рыла аԥкра змоу ахархәара азин рыҭара.


  Ахәҭаҷ 7. Ауада зымпыҵаку реидгыла алахәылацәа риндивидуалтә, азеиԥш амал ахархәара 
  1. Ампыҵакҩы илшоит ихатә хәаԥшырала ихы иаирхәар ихатә аиндивидуалтә ахатәраҿы иҟоу ахыбра ахәҭақәа, абриала уи еилаимгозар азакәан ма ахԥатәи ахаҿқәа рзинқәа. 
  2. Ампыҵакҩы илшоит ихы иаирхәар ауада зымпыҵаку реидгыла алахәылацәа еицырзеилахәу амал. 
  3. Ампыҵакҩы, уи иуада иахьыҟоу аҭыԥ иамыхәаԥшыкәа, даҽа ауада ампыҵакҩцәа рҿаԥхьа иуалԥшьоуп ихатә ахәҭаа иашьашәаланы инихыр ауада зымпыҵаку реидгыла алахәылацәа еицырзеилахәу амал ахылаԥшра-анапхгара, аексплуатациа ахарџьқәа, ауада зымпыҵаку реидгыла аԥҟаԥҵала даҽакы шьақәыргыламзар. 
  4. Ампыҵакҩы, дарбану абжьы азымҭаз убри аусмҩаԥгатәқәа, иарбанқәоу ишиашоу иадҳәалам ауада зымпыҵаку реидгыла алахәылацәа еицырзеилахәу амал ахылаԥшра-анапхгара, аексплуатациа, икьысӡом абри аҩыза аусмҩаԥгатәқәа ирылҵшәаны иҿиаз ахарџьқәа рхарҭәаара ауалԥшьа, иара убас, уи имаӡам абри аусмҩаԥгатәқәа ирылҵшәаны ахархәарақәа рҭаххара азингьы, ауада зымпыҵаку реидгыла аԥҟаԥҵала ма ауада зымпыҵаку реидгыла алахәылацәа реизара аӡбамҭала даҽакы шьақәыргыламзар. 


  Ахәҭаҷ 8. Ауада зымпыҵаку реидгыла алахәылацәа еицырзеилахәу амал анапхгара 
  1. Ауада зымпыҵаку реидгыла алахәылацәа еицырзеилахәу амал еилахәны анапхгара ирыдуп ампыҵакҩцәа, ауада зымпыҵаку реидгыла аԥҟаԥҵала ма аиқәышаҳаҭрала даҽакы шьақәыргыламзар. 
  2. Ампыҵакҩы азинмчра имоуп, даҽа ампыҵакҩцәа рақәшаҳаҭрада, ахдырра аҩныҵҟа инаигӡар ихымԥадатәиу анагӡатәқәа убри ааха ахы аԥыргаразы, иарбану ишиашоу иаԥырхагоу ауада зымпыҵаку реидгыла алахәылацәа еицырзеилахәу амал. Абри ампыҵакҩы азин имоуп даҳәар иара ида иныху ахарџьқәа рхарҭәаара. 
  3. Ампыҵакҩы азин имоуп даҳәар ауада зымпыҵаку реидгыла ауранагӡара анапхгара ауада зымпыҵаку реидгыла аԥҟаԥҵа иашьашәаланы, мацара уи аҟазаараан - абри азакәан аҭаххара, ауада ампыҵакҩцәа рзеиԥш интересқәа разгәаҭарала. 


  Ахәҭаҷ 9. Ауада зымпыҵаку реидгыла алахәылацәа еицырзеилахәу амалаҿ иалоу адгьыл ахәҭа аҳәаақәа
  1. Ауада зымпыҵаку реидгыла алахәылацәа еицырзеилахәу амалаҿ иалоу адгьыл ахәҭа аҳәаақәа рышьақәыргылара, рыԥсахра, рытәтәра инагӡахоит Қырҭтәыла азакәанԥҵарала ишьақәыргылоу аҵасла. 
  2. Ауада зымпыҵаку реидгыла алахәылацәа еицырзеилахәу амал арҿиара иалҵшәаны ауада зымпыҵаку реидгыла алахәылацәа еицырзеилахәу амалаҿ иалоу адгьыл ахәҭа аҳәаақәа ирыдҳәалоу иҟалараны иҟоу аԥсахрақәа рҭыԥ иқәҵахоит Қырҭтәыла азакәанԥҵарала ишьақәыргылоу аҵасла. 


    Ахы III. Ауада зымпыҵаку реидгыла алахәылацәа еицырзеилахәу амал арҿиара 
  
  Ахәҭаҷ 10. Ауада зымпыҵаку реидгыла алахәылацәа еицырзеилахәу амал арҿиара аԥҟарақәа 
  1. Ауада зымпыҵаку реидгыла алахәылацәа еицырзеилахәу амал убри аҩыза арҿиара, иарбану акырӡа изыԥсахуа ауада зымпыҵаку реидгыла алахәылацәа еицырзеилахәу амал, анырра азҭоу даҽа ауадак ампыҵакҩцәа рыла еицырзеилахәу амал ахархәара, инагӡахоит ауада ампыҵакҩцәа реидгыла алахәылацәа реизараҿ ауада зымпыҵаку реидгыла алахәылацәа зегь рыла еицҿакны ишьҭыху аӡбамҭа иашьаҭакны. 
  2. Ауада зымпыҵаку реидгыла алахәылацәа еицырзеилахәу амал арҿиара иалҵшәаны ауада зымпыҵаку реидгыла алахәылацәа еицырзеилахәу амал аҵакыра аԥсахрақәа раан иҟалароуп ауада зымпыҵаку реидгыла алахәылацәа рыхәҭаақәа рыҳасабра, ррегистрациа ауаажәларратә ареестраҿ убри алахәыла (алахәылацәа) ихарџьла, дарбану (иарбанқәоу) аҵакыра аԥсахра иалҵшәаны иззызҳаз ахәҭаа, ауада зымпыҵаку реидгыла алахәылацәа еиуеиҧшым ацасаз еиламӡар. 
  3. Ақалақь аргыларатә аусмҩаԥгатәқәа раан ауада зымпыҵаку реидгыла алахәылацәа еицырзеилахәу амал арҿиара аԥҟарақәа иҳәаақәҵахоит Қырҭтәыла аиужьра апланжьҭыхра, архитектуратә, аргыларатә ауранагӡара акодекс иашьашәаланы. 
  Қырҭтәыла 2018 шықәса ԥхынгәымза 20 азакәан №3231 - авебдаҟьа, 13.08.2018 ш.


  Ахәҭаҷ 10¹. Ауада зымпыҵаку реидгыла алахәыла ииндивидуалтә ахатәраҿы иҟоу амал арҿиара аԥҟарақәа 
  1. Ауада зымпыҵаку реидгыла ақәшаҳаҭрада алшара ыҟоуп ауада зымпыҵаку реидгыла алахәыла ииндивидуалтә ахатәраҿы иҟоу амал убри аҩыза арҿиара, иарбану анырра азҭоу ауада зымпыҵаку реидгыла алахәылацәа еицырзеилахәу амал, аха иазгәазымҭоу аиндивидуалтә ахатәраҿы иҟоу аҵакыра азырҳара ма ҿыц аиндивидуалтә ахатәратә маҭәар аҿиара. 
  2. Абри ахәҭаҷ актәи апунктаҿ иарбоу аргыларатә усурақәа иазгәарҭозар аиндивидуалтә ахатәраҿы иҟоу аҵакыра азырҳара ма ҿыц аиндивидуалтә ахатәратә маҭәар аҿиара, аргыларатә усурақәа азин аҟазаара иазкны аӡбамҭа ауада зымпыҵаку реидгыла ишьҭнахуеит алахәылацәа ⅔ рыбжьқәа рыла. 
  3. Абри ахәҭаҷ актәи апунктаҿ иазгәаҭоу аргыларатә усурақәа иазгәарҭозар ауада зымпыҵаку реидгыла алахәылацәа еицырзеилахәу амал адемонтаж,  абри иазкны аӡбамҭа ауада зымпыҵаку реидгыла ишьҭнахуеит алахәылацәа ⅔ абжьқәа рыла.
  Қырҭтәыла 2011 шықәса абҵарамза 11 азакәан №5095 - авебдаҟьа, 03.11.2011 ш.


                                          Ахы IV. Ауада зымпыҵаку реидгыла 


  Ахәҭаҷ 11. Азакәанла иаԥҵоу ауада зымпыҵаку реидгыла ауадарацәа змоу аҩнаҿы 
  1. Абри азакәан аусура аларгарала иԥҵоуп ҳәа иԥхьаӡоуп ауада зымпыҵаку реидгыла убри аҩыза ауадарацәа змоу аҩнаҿы, иарбану иҭыԥырку адгьыл ахәҭакаҿ, иахьыҟоу ҩба еиҳаны аиндивидуалтә ахатәраҿы иҟоу ауада. 
  2. Адгьыл ахәҭакаҿ иҭыԥырку ауадарацәа змоу аҩнаҿы ауада зымпыҵаку реидгыла алахәылацәа зегь рыла еицҿакны ишьҭыху аӡбамҭа иашьаҭакны, амуниципалитет анагӡаратә орган ақәшаҳаҭрала иҟалар алшоит иаԥҵахар акы ма ԥыҭк азалқәа ауада ампыҵакҩцәа реидгыла. 
  3. Еиҿаԥшуа адгьыл ахәҭаҿы иҟоу акымкәа ауадарацәа змоу аҩны ауада ампыҵакҩцәа зегь рыла ишьҭыху аӡбамҭа иашьаҭакны, амуниципалитет анагӡаратә орган ақәшаҳаҭрала иҟалар алшоит иаԥҵахар ауада ампыҵакҩцәа реидгылак. 
  4. Ауада зымпыҵаку реидгыла аликвидациа аԥҟарақәа иҳәаақәҵахоит абри азакәанла, Қырҭтәыла даҽа азакәанԥҵарала. 
  5. Ауада зымпыҵаку реидгыла ауранагӡара инагӡахоит абри азакәанла, ауада зымпыҵаку реидгыла аԥҟаԥҵа иашьаҭакны. 
  Қырҭтәыла 2020 шықәса ԥхынгәымза 15 азакәан №7018 - авебдаҟьа, 28.07.2020 ш.


  Ахәҭаҷ 12. Аиндивидуалтә анхарҭа ҩнқәа рымпыҵакҩцәа реидгыла 
  1. Ҩба ма ҩба еиҳаны еиҿаԥшуа адгьыл ахәҭаҿы иҟоу аиндивидуалтә анхарҭа ҩнқәа рымпыҵакҩцәа ирылшоит иаԥырҵар аиндивидуалтә анхарҭа ҩнқәа рымпыҵакҩцәа реидгыла. 
  2. Аиндивидуалтә анхарҭа ҩнқәа рымпыҵакҩцәа реидгыла рыуранагӡара, рзин-уалԥшьақәа, рликвидациа аҵас аҭыԥ иқәҵахоит аиндивидуалтә анхарҭа ҩнқәа рымпыҵакҩцәа рыла ишьҭыху аԥҟаԥцала. 
  3. Аиндивидуалтә анхарҭа ҩнқәа рымпыҵакҩцәа реидгыла ауранагӡара иакьысӡом абри азакәан аҭаххарақәа, абри ахәҭаҷ актәи, а-2-тәи апунктқәа рыда. 


  Ахәҭаҷ 13. Ауада зымпыҵаку реидгыла ауснагӡатәқәа 
  Ауада зымпыҵаку реидгыла ауснагӡатәқәоуп: азеиԥш ахатәра ахылаԥшра-анапхгара, аексплуатациа, арҿиара.


  Ахәҭаҷ 14. Ауада зымпыҵаку реидгыла азинтә статус 
  1. Ауада зымпыҵаку реидгыла аиуристтә хаҿӡам. Уи иалшоит иамазарц аҳасабырбаратә, даҽа аҟәрышьҭаҵарҭақәа абанкаҿ, иара убас даҽа иахәҭоу ареквизитқәа.
  2. Ауада зымпыҵаку реидгыла иамоуп хазтәи амал; уи иалшоит ахатә ахьӡала иаанахәар амалтә, амал иатәым азинқәа, ауалԥшьақәа; азинтә аизыҟазаашьақәа рҿы аидгыла ахаҭарнакра азиуеит ахантәаҩы ма абриазы азинмчра змоу даҽа хаҿык. 
  3. Ауада зымпыҵаку реидгыла аԥхықәра адӡам ахатә алахәылацәа руалԥшьақәа рзы. 
  4. Ауада зымпыҵаку реидгыла акредиторцәа рҭаххарақәа иҟалар алшоит ирманшәалахар ауада зымпыҵаку реидгыла алахәылацәа рмал аҟынтә. Иара убас, ауада зымпыҵаку реидгыла ала ишьҭыху аӡбамҭақәа рзы, абри азакәан а-7-тәи ахәҭаҷ а-4-тәи апунктла иазгәаҭоу аҭагылазаашьа ада, ауада зымпыҵаку реидгыла алахәылацәа аԥхықәра рыдуп ауада зымпыҵаку реидгыла алахәылацәа еицырзеилахәу амалаҿ рхатә ахәҭаа иашьашәаланы, аперсоналла, асолидарла ауал зқәу реиԥш, мацара иааԥхьоу анапхгаҩы иҭакԥхықәра азҵаара иҳәаақәҵахоит аиқәышаҳаҭрала. 
  5. Ауада зымпыҵаку реидгыла ахантәаҩы ауада зымпыҵаку реидгыла алахәылацәа реизара ақәшаҳаҭрала ма ауада зымпыҵаку реидгыла ала азинмчра змоу даҽа хаҿык илшоит ауаажәларратә реестраҿ арегистрациа азиур ауада зымпыҵаку реидгыла алахәыла иуалқәха ауада зымпыҵаку реидгыла аҿаԥхьа, имеиҭаҵуа амаҭәар иадҳәалоу ауалԥшьа еиԥш, уи 500 лари еиҳазар. 
  6. Аиндивидуалтә ахатәра аҭиираан ауада зымпыҵаку реидгыла алахәыла ауада зымпыҵаку реидгыла алахәылара иадҳәалоу инагӡам ауалԥшьақәа рзы аԥхықәра идуп ампыҵакҩы ҿыц аперсоналла, асолидарла ауал зқәу еиԥш.


  Ахәҭаҷ 15. Ауада зымпыҵаку реидгыла ахашәалахәы 
  1. Ауада зымпыҵаку реидгыла ахашәалахәы ахыҵхырҭа иҟалар алшоит иҟазар иарбанызаалак ахктәы ахашәалахәы, иарбану Қырҭтәыла азакәанԥҵарала ззин ыҟам. 
  2. Ауада зымпыҵаку реидгыла алахәылацәа  ауада зымпыҵаку реидгыла алахәылацәа еицырзеилахәу амал арҿиара иадҳәалоу иацҵоу ахарџьқәа рықәҵара азин ыҟоуп мацара убри аҭагылазаашьаан, уи ауада зымпыҵаку реидгыла алахәылацәа ⅔ ишьақәнарӷәӷәар. 


  Ахәҭаҷ 16. Ауада зымпыҵаку реидгыла инаплактәым аекономикатә ауранагӡара 
  1. Ауада зымпыҵаку реидгыла азин амоуп инанагӡар инаплактәым аекономикатә ауранагӡара, зҟынтәи ироуз ахашәалахәгьы, раԥхьа, ихархәахароуп ауада зымпыҵаку реидгыла аԥҟаԥҵа иашьашәаланы, абри азакәанла иҳәаақәҵоу ауснагӡатәқәа рынагӡаразы. 
  2. Ауада зымпыҵаку реидгыла алшара амоуп инанагӡар инаплактәым аекономикатә ауранагӡара анаҩстәи ахкқәа:
  а) ауада зымпыҵаку реидгыла алахәылацәа еицырзеилахәу амал, урҭ рыбжьара, убри ахыб, аҭуан, аӷәраҵа, адгьыл ахәҭа, иарбанқәоу иҟам аиндивидуалтә ахатәраҿы, ахархәара азинла рыҭиира ма даҽаӡәы иҭара. Абри апункт иркьысӡом абри азакәан а-4-тәи ахәҭаҷ а-2-тәи апунктаҿ иҳәаақәҵоу анаплакҩытә аҭаҵәахырҭақәа;
  б) аԥара абанкаҿ ма даҽа акредиттә аусбарҭаҿ ашьҭаҵара;
  г) Қырҭтәыла азакәанԥҵарала иазгәаҭоу даҽа ахктәы инаплактәым аекономикатә ауранагӡара. 


  Ахәҭаҷ 17. Ауада зымпыҵаку реидгыла ахьӡ
  1. Азинтә аизыҟазаашьақәа рҿы аҽалархәразы ауада зымпыҵаку реидгыла иамоуп ахьӡ. 
  2. Ахьӡ аԥхьа ихымԥадатәиуп ауада зымпыҵаку реидгыла аббревиатура - “Бма” ахархәара.
  3. Ауада зымпыҵаку реидгыла имамзар ахьӡ, ахьӡыс иԥхьаӡахоит ауада зымпыҵаку реидгыла аҭыӡҭыԥ. 


  Ахәҭаҷ 18. Ауада зымпыҵаку реидгыла азинқәа
  Ауада зымпыҵаку реидгыла азин амоуп:
  а) абри азакәанла, ауада зымпыҵаку реидгыла аԥҟаԥҵала иҳәаақәҵоу ауснагӡатәқәа рынагӡаразы еиқәнаршәар аиқәышаҳаҭрақәа ахԥатәи ахаҿқәа рыҟны;
  б) иаанахәар имеиҭаҵуа, еиҭаҵуа амал;
  г) ишьақәыргылоу аҵасла;
  г.а) ақьырала ирынаҭар, иаԥсахыр, даҽаӡәы инаҭар ма иқәнахыр ауада зымпыҵаку реидгыла алахәылацәа еицырзеилахәу еиҭаҵуа амал;
  г.б) ақьырала ирынаҭар ма иаԥсахыр ауада зымпыҵаку реидгыла алахәылацәа еицырзеилахәу имеиҭаҵуа амал (ахатәра);
  д) аԥгаԥсала иахьчар ауада зымпыҵаку реидгыла алахәылацәа еицырзеилахәу амал;
  е) ахы ианархәар абанктә кредит;
  в) инанагӡар ауада зымпыҵаку реидгыла аԥҟаԥҵала иҳәаақәҵоу даҽа нагӡамҭақәак, иарбанқәоу иаҿагылам Қырҭтәыла аконституциа.


  Ахәҭаҷ 19. Ауада зымпыҵаку реидгыла алахәылара
  1. Ауада зымпыҵаку реидгыла алахәыла иоуп ауада ампыҵакҩы ауадарацәа змоу аҩнаҿы.
  2. Убри аҭагылазаашьаан, ауада аӡәымкәа ампыҵакҩы дамазар езеиԥш ахатәра азинла, урҭ ишьҭырхуеит аӡбамҭа ауада зымпыҵаку реидгылаҿ рхатә хаҭарнак иаҭара иазкны. Ампыҵакҩцәа дарымҭар ахаҭарнак, ахаҭарнакыс дыԥхьаӡахоит ампыҵакҩцәа рҟынтәи қәрала еиҳабу ампыҵакҩы. 
  3. Ауада зымпыҵаку реидгыла алахәылара иҿиоит ауадарацәа змоу аҩнаҿы аиндивидуалтә ахатәра аиураанҵәҟьа. 
  4. Ауада зымпыҵаку реидгыла зықәранаӡам алахәылацәа ринтересқәа рыхьчоит урҭ рани раби, абикәынцәа ма ахӡыӡаараҩцәа. Анагӡамҭақәа зықәранаӡам рыхьӡала инагӡахоит Қырҭтәыла азакәанԥҵара иашьашәаланы. 
  5. Ауада ампыҵакҩы иԥсҭазаара алҵра, аиуристтә хаҿы иликвидациа, ауада даҽаӡәы иҭара ма даҽа мзызкала ахатәра азин аанкылара амомент аҟынтә иашьашәалоу ахаҿы ауада зымпыҵаку реидгыла алахәылара иаанкылоит. Абри ахаҿы изин аҭынха ма амал аахәаҩ ауада зымпыҵаку реидгыла алахәылас дҟалоит амалаз ахатәра азин аҿиара амомент аҟынтә.


  Ахәҭаҷ 20. Ауада зымпыҵаку реидгыла алахәылацәа рзинқәа 
  Ауада зымпыҵаку реидгыла алахәыла азин имоуп:
  а) ихәатә хәаԥшырала, ауада зымпыҵаку реидгыла даҽа алахәылацәак рыҟны аиқәышаҳаҭрада, имазарц, ихы иаирхәар, анапхгара азиур ихатә ауада, иалихыр уи азы даҽа хаҿқәак рнырра, абриала уи еилаимгозар азакәан ма ахԥатәи ахаҿқәа рзинқәа;
  б) ауада зымпыҵаку реидгыла аҟынтә ихаирҭәаар ауада зымпыҵаку реидгыла алахәылацәа еицырзеилахәу амал ааха ахы аԥыргара иахықәкны ахдырра аҩныҵҟа иныху ихымԥадатәиу ахарџьқәа;
  г) иҽалаирхәыр ауада зымпыҵаку реидгыла ауранагӡараҿ хаҭала ма ихатә хаҭарнак ила;
  д) далихыр ма далыххар ауада зымпыҵаку реидгыла ахантәаҩыс;
  е) иоур аинформациа ауада зымпыҵаку реидгыла ауранагӡара, ауада зымпыҵаку реидгыла алахәылацәа рмал аҭагылазаашьа, иныху ахарџьқәа ирызкны;
  в) дықәгылар ауада зымпыҵаку реидгыла ауранагӡара аиӷьтәра адгаламҭала;
  з) инаигӡар даҽа зинқәак, иарбанқәоу иазгәаҭоу Қырҭтәыла азакәанԥҵарала, ауада зымпыҵаку реидгыла аԥҟаԥҵала. 


  Ахәҭаҷ 21. Ауада зымпыҵаку реидгыла алахәылацәа руалԥшьақәа
  1. Ауада зымпыҵаку реидгыла алахәыла иуалԥшьоуп:
  а) убри аҩыза аҭагылазаашьаан еиқәирхар, убасала ихы иаирхәар аиндивидуалтә амал, ауада зымпыҵаку реидгыла алахәылацәа еицырзеилахәу амал, абриала даҽа ампыҵакҩык ааха имоуртә, анагӡатә наигӡар агәыларатә ныррақәа рычҳара ауалԥшьа аҩныҵҟа;
  б) иҽазикыр ауадарацәа змоу аҩнаҿы иҭыԥырку уи инаплакаҿы аус зуа ахаҿқәа ма убарҭ, иарбанқәоу уи ихатә аиндивидуалтә ма ауада зымпыҵаку реидгыла алахәылацәа еицырзеилахәу ахатәраҿы иҟоу адгьыл ахәҭа ма ахыбра ахәҭақәа ахархәараз рнапы ианиҵоу, инарыгӡарц абри апункт “а” апунктеиҵаҿ иарбоу ауалԥшьақәа;
  г) ичҳар анырра уи иуадаҿ иҟоу аҩны ахәҭеи ауада зымпыҵаку реидгыла алахәылацәа еицырзеилахәу амали азы (еицырзеилахәу ахатәразы), абри анырра иашьашәалозар абри апункт “а”, “б” апунктеиҵаҿ иазгәаҭоу ахаҿқәа; 
  д) азин ииҭар азинмчра змоу ахаҿы, дыҩналар ауадаҿ, аамҭала ихы иаирхәар уи, абри ихымԥадатәизар ауада зымпыҵаку реидгыла алахәылацәа еицырзеилахәу амал иақәнагоу аҭагылазаашьа аҭаргылара, уи азы имҩаԥысуа аремонт амҩаԥгаразы; абри аамҭаз иҿиаз ааха ихырҭәаахароуп;
  е) ичҳар аусмҩаԥгатәқәа, иарбанқәоу ихымԥадатәиу акоммуникациатә, адгаларатә аобиектқәа реиқәыршәаразы, анагӡаразы. Ампыҵакҩы, зхәарҭазы имҩаԥысуа абри аҩыза аусмҩаԥгатәқәа, иуалԥшьоуп ихаирҭәаар абри аамҭазы иҿиаз ааха;
  в) иҽалаирхәыр ауада зымпыҵаку реидгыла алахәылацәа еицырзеилахәу амал хылаԥшра-анапхгареи аексплуатациеи азы иахәҭоу ахарџьқәа рныхраҿ абри азакәан а-5-тәи ахәҭаҷ а-6-тәи апункт иашьашәаланы;
  з) ауада зымпыҵаку реидгыла алахәылацәа еицырзеилахәу амал ахьчара иахықәкны ихьчар аргыларатә-аиехникатә, абылра ацәыхьчаратә, асанитартә, даҽа нормақәак, аҵасқәак;
  ҭ) ихатә мал аҭиираан амал аахәара зҭаху идигалар инаӡаны аинформациа ауада зымпыҵаку реидгыла рҿаԥхьа иҟоу ма иҟалараны иҟоу ауалԥшьақәа ирызкны;
  и) инаигӡар Қырҭтәыла азакәанԥҵарала, ауада зымпыҵаку реидгыла аԥҟаԥҵала ишьақәыргылоу даҽа уалԥшьақәак. 
  2. Ауада зымпыҵаку реидгыла алахәыла ила ихатә мал ахы амырхәара, иара убас, мап ацәкра ауада зымпыҵаку реидгыла алахәылацәа еицырзеилахәу амал ахархәара еиԥш, ихы дақәиҭнатәӡом уи аидгыла алахәылацәа еицырзеилахәу амал ахылаԥшра-анапхгареи аексплуатациеи ахарџьқәа рҿы аҽалархәра аҟынтә. 
  3. Абри ахәҭаҷла иҳәаақәҵоу ауалԥшьа анамыгӡараан ауада зымпыҵаку реидгыла алшара амоуп аӡбарҭахь ахырхара ҟанаҵар. 


  Ахәҭаҷ 22. Ауада зымпыҵаку реидгыла алахәылацәа рыла ишьақәыргылоу ахатәгәаԥхаратә аԥкра арегистрациа ауаажәларратә ареестраҿ 
  1. Ауада зымпыҵаку реидгыла алахәылацәа ируалԥшьоуп ауаажәларратә ареестраҿ арегистрациа азырур урҭ рыла аҩыратә аиқәышаҳаҭра иашьаҭакны ишьақәыргылоу аиндивидуалтә ахатәра ампыҵакра, ахархәара ма анапхгара азин аԥкра. 
  2. Абри ахәҭаҷ актәи апунктла иҳәаақәҵоу аԥкра амчрахь иалалоит мацара ауаажәларратә реестраҿ арегистрациа ашьҭахь. 


  Ахәҭаҷ 23. Ауада зымпыҵаку реидгыла аԥҟаԥҵа
  1. Ауада зымпыҵаку реидгыла иҟалар алшоит имазар аԥҟаԥҵа, иахьҳәаақәҵахоу:
  а) ауада зымпыҵаку реидгыла аԥҟаԥҵаҿы аԥсахрақәеи, ацҵақәеи ралагалара аҵасқәа;
  б) ауада зымпыҵаку реидгыла алахәылацәа еицырзеилахәу амал арҿиара аҵасқәа;
  г) ауада зымпыҵаку реидгыла алахәылацәа рхарџьқәа, ауада зымпыҵаку реидгыла алахәылацәа еицырзеилахәу амал арҿиара иадҳәалоу иацҵоу ахарџьтә алаҵамҭақәа рхыԥхьаӡара абри азакәан а-5-тәи ахәҭаҷ а-6-тәи апункт иашьашәаланы;
  д) анаплакҩытә аплан адкылара, анагӡара аҵасқәа;
  е) ауада зымпыҵаку реидгыла алахәылацәа еицырзеилахәу амал аҭиира, қьырала аҭара, аҿаҵара, иара убас асервитут ма даҽа зинк даҽа хаҿқәак рыҭара аҵасқәа;
  в) аԥсахтә агара, аҭара аҵасқәа;
  з) ауада зымпыҵаку реидгыла алахәылацәа еицырзеилахәу амал аахәара аҵасқәа;
  ҭ) ауада зымпыҵаку реидгыла ахантәаҩы иалхра, ихы ақәиҭтәра аҵасқәа;
  и) ауада зымпыҵаку реидгыла алахәылацәа еицырзеилахәу амал анапхгара афункциақәа изыԥхьоу анапхгаҩы инапы анҵара аҵас;
  к) ауада зымпыҵаку реидгыла ауранагӡара иадҳәалоу даҽа азҵаарақәак. 
  2. Ауада зымпыҵаку реидгыла алахәылацәа рхыҧхьаӡара жәаҩа еиҳамзар, ауада зымпыҵаку реидгыла алахәылацәа ауада зымпыҵаку реидгыла аԥҟаԥҵа ишьҭырхуеит абжьқәа ⅔ ала, мацара егьырҭ аҭагылазаашьақәа зегь раан - абжьқәа ⅔ ала. 
  3. Абри азакәан аус арура аҟынтә 3 мза аҿҳәара аҩныҵҟа ишьҭыхымхар ауада зымпыҵаку реидгыла аԥҟаԥҵа, ауада зымпыҵаку реидгыла ауранагӡара инагӡахоит абри азакәан V ахала ишьақәыргылоу аҵасқәа рыла, ауада зымпыҵаку реидгыла алахәылацәа аԥҟаԥҵа ҿыц шьҭырхаанӡа. 


  Ахәҭаҷ 24. Ауада зымпыҵаку реидгыла аликвидациа 
  1. Ауада зымпыҵаку реидгыла аликвидациа инагӡахоит:
  а) ауадарацәа змоу аҩны, ауадарацәа змоу аҩны убри азал (азалқәа), иахьыҿиаз ауада зымпыҵаку реидгыла, зынӡа еилаҳазар;
  б) абри азакәанла иаԥҵоу ауада зымпыҵаку реидгыла ма ауадарацәа змоу аҩны убри азалаҿ (азалқәа рҿы), иахьыҿиаз ауада зымпыҵаку реидгыла, ауадақәа зегь рымпыҵакҩыс хаҿык дҟалазар;
  г) Қырҭтәыла азакәанԥҵарала ишьақәыргылоу даҽа ҭагылазаашьақәак раан.
  2. Ауада зымпыҵаку реидгыла аликвидациаан, инхаз ауада зымпыҵаку реидгыла алахәылацәа еицырзеилахәу амал, адгьыл ахәҭа ада, еихшахоит ауада зымпыҵаку реидгыла алахәылацәа рыбжьара урҭ рыхәҭаа иашьашәаланы. 
  3. Ауада зымпыҵаку реидгыла аликвидациа ашьҭахь инхаз адгьыл ахәҭа ауада зымпыҵаку реидгыла алахәылацәа рыбжьара еихшахаӡом. Уи иԥхьаӡахоит урҭ еицырзеилахәу малны. Адгьыл ахәҭа аҭиира ма азинла арҭәраан ироуз аԥара (амал) еихшахоит ампыҵакҩцәа рыбжьара ауада зымпыҵаку реидгыла аликвидациаанӡа урҭ рыхәҭаа иашьашәаланы.


  Ахәҭаҷ 25. Ауада зымпыҵаку реидгыла аидҵара
  Ауада зымпыҵаку реидгылақәа азеиԥш интересқәа рыхьчаразы ирылшоит иаԥырҵар ахеидкыларақәа Қырҭтәыла азакәанԥҵарала ишьақәыргылоу аҵасла.


                                  Ахы V. Ауада зымпыҵаку реидгыла анапхгара 


  Ахәҭаҷ 26. Ауада зымпыҵаку реидгыла напхгара 
  1. Ауада зымпыҵаку реидгыла ауранагӡара аԥхь дгылоуп ауада зымпыҵаку реидгыла ахантәаҩы.
  2. Убри аҩыза ауадарацәа змоу аҩнаҿы, азалқәа рхыҧхьаӡара ҩба иахьеиҳау, ауада зымпыҵаку реидгыла ахантәаҩы илшоит азал цыԥхьаӡа аҟны даиҭар ахаҭарнак, зфункциақәагьы иҳәаақәҵахоу ауада зымпыҵаку реидгыла аԥҟаԥҵала, мацара убри аҭагылазаашьаан, ауада зымпыҵаку реидгыла алахәылацәа ишьҭырымхызар аԥҟаԥҵа, ауада зымпыҵаку реидгыла ахантәаҩы ила иаҭоу ахаҭарнак аус иуеит абри азакәани ауада зымпыҵаку реидгыла ахантәаҩы идҵақәеи ирышьашәаланы.
  3. Ауада зымпыҵаку реидгыла алахәылацәа реизараҿ ауада зымпыҵаку реидгыла алахәылацәа рыбжьқәа ⅔ ала, иҳәаақәҵоу аҿҳәарала ирылшоит далырхыр ауада зымпыҵаку реидгыла ахантәаҩы. Абри азакәан ашьҭыхра аҟынтә 3 мза аҿҳәара аҩныҵҟа далыхымхар ауада зымпыҵаку реидгыла ахантәаҩы, ауада зымпыҵаку реидгыла ахантәаҩы ифункциақәа ахантәаҩ ҿыц иалыхраанӡа, 6 мза рыла еимданы инарыгӡоит ауада зымпыҵаку реидгыла алахәылацәа, зеишьҭагылара аҵәҭаԥсарала иҳәаақәҵахоит ауада зымпыҵаку реидгыла алахәылацәа реизараҿ. 
  4. Ахантәаҩыс иҟалар алшоит далыххар ауада зымпыҵаку реидгыла дарбанызаалак алахәыла ма иааԥхьоу анапхгаҩы. 
  5. Ахантәаҩы иҟамзараан ма уи ила ихатә уалԥшьа анагӡара алшара аҟамзаараан, иараҵәҟьа идҵала ахантәаҩы иуалԥшьа наигӡоит аидгыла алахәылацәа руаӡәк. 
  6. Ауада зымпыҵаку реидгыла ахантәаҩы изинмчра алгара ашьҭахь ԥыхьатәи ахантәаҩы иуалԥшьоуп ахантәаҩ ҿыц инапы ианиҵар иара инапаҿы иҟоу, ауада зымпыҵаку реидгыла ахантәаҩы иуранагӡара иадҳәалоу аинформациа зегь, адокументациа, аматериалтә ахәрақәа. 
  7. Ауада зымпыҵаку реидгыла ала абри азакәан адкылара аҟынтә 3 мза аҿҳәара аҩныҵҟа ишьҭыхымхар ауада зымпыҵаку реидгыла аԥҟаԥҵа, ауада зымпыҵаку реидгыла ахантәаҩы, ауада зымпыҵаку реидгыла алахәылацәа ишьҭырхаанӡа аԥҟаԥҵа:
  а) даԥхьоит, анапхгара азиуеит ауада зымпыҵаку реидгыла алахәылацәа реизара;
  б) ирманшәалоит ауада зымпыҵаку реидгыла алахәылацәа реизара аӡбамҭақәа рынагӡара;
  г) ауада зымпыҵаку реидгыла алахәылацәа реизара аҟны аиқәышаҳаҭрала ишьҭихуеит ихымԥадатәиу анагӡатәқәа ауада зымпыҵаку реидгыла алахәылацәа еицырзеилахәу амал иақәнагоу ахылаԥшра-анапхгара, аексплуатациа, арҿиара арманшәаларазы;
  д) ауада зымпыҵаку реидгыла алахәылацәа реизара аҟны аиқәышаҳаҭрала иҳәаақәиҵоит ауада зымпыҵаку реидгыла ахарџьқәа ҳазҭагылоу анаплакҩытә ашықәс азы;
  е) ауада зымпыҵаку реидгыла алахәылацәа реизара аҟны аиқәышаҳаҭрала иҳәаақәиҵоит ауада зымпыҵаку реидгыла алахәылацәа рхарџьқәа, ауада зымпыҵаку реидгыла алахәылацәа еицырзеилахәу амал арҿиара иадҳәалоу иацҵоу ахарџьтә алаҵамҭақәа рхыԥхьаӡара абри азакәан а-5-тәи ахәҭаҷ а-6-тәи апункт иашьашәаланы;
  в) ауада зымпыҵаку реидгыла алахәылацәа реизара аҟны аиқәышаҳаҭрала ирманшәалоит ауада зымпыҵаку реидгыла алахәылацәа еицырзеилахәу амал аҭиира, қьырала аҭара, аҿаҵара, иара убас асервитут ма даҽа зинк ала даҽа хаҿқәак рнапы анҵара;
  з) ауада зымпыҵаку реидгыла алахәылацәа реизара аҟны аиқәышаҳаҭрала ирманшәалоит аԥсахтә агара, аҭара;
  ҭ) инаигӡоит анагӡатәқәа, иарбанқәоу ихымԥадатәиу иарбанызаалак аҿҳәара ахьчаразы ма иарбанызаалак иҵоурам азинтә алҵшәа ахы аԥыргаразы;
  и) идикылоит, ишәоит иныху ахарџьқәа ма ауалқәа хызҩаша аԥара, абри ампыҵакҩцәа еицырзеилахәу аусқәа иакьысуазар;
  к) ишьҭаиҵоит аиқәышаҳаҭрақәа, иадигалоит иахәҭоу адокументациа, абри иадҳәалазар ауада зымпыҵаку реидгыла алахәылацәа еицырзеилахәу амал ахылаԥшра-анапхгара, аексплуатациа, арҿиара, ауада зымпыҵаку реидгыла алахәылацәа еицырзеилахәу аинтересқәа;
  л) ирманшәалоит ауада зымпыҵаку реидгыла ала аиқәышаҳаҭратә ԥҟарақәеи ауалԥшьақәеи рынагӡара;
  м) дықәгылоит аӡбарҭаҿ ма даҽа органқәак рҿы ауада зымпыҵаку реидгыла ахьӡала. 
  8. Ампыҵакҩы азинмчра имоуп ауада зымпыҵаку реидгыла алахәылацәа еицырзеилахәу амал ахылаԥшра-анапхгара, аексплуатациа, арҿиара иадҳәалоу аусураҿ инаигӡар ихаҭа ма ахԥатәи ахаҿқәа рыла. Абри аҩыза аҭагылазаашьаан урҭ рыбжьара инагӡоу аџьабаа иазгәаиҭоит, ахәшьа аиҭоит ахантәаҩы. Ахарџьтә алаҵамҭа ампыҵакҩы изырмаҷхоит инагӡоу аусура иашьашәаланы, ауада зымпыҵаку реидгыла аԥҟаԥҵала ма ауада зымпыҵаку реидгыла алахәылацәа реизара аӡбамҭала даҽакы шьақәыргыламзар. 
  9. Ахантәаҩы ирманшәалоит ауада зымпыҵаку реидгыла алахәылацәа еицырзеилахәу амал ахылаԥшра-анапхгара, аексплуатациа, арҿиара азы аусуҩцәа қьырала рыдкылара, урҭ рыҟны аиқәышаҳаҭрақәа рышьҭаҵара.  
  10. Ахантәаҩы инаигӡоит Қырҭтәыла азакәанԥҵара иалҵшәаны даҽа уалԥшьақәак. 
  
  Ахәҭаҷ 27. Ауада зымпыҵаку реидгыла алахәылацәа реизара ааԥхьара
  1. Ауада зымпыҵаку реидгыла алахәылацәа реизара даԥхьоит ауада зымпыҵаку реидгыла ахантәаҩы шықәсыкахь знык иадымзаргьы. Иарбоу аҵас ирыларҵәахоит мацара убри аҭагылазаашьаан, ауада зымпыҵаку реидгыла алахәылацәа ишьҭырымхыр аԥҟаԥҵа ма аԥҟаԥҵала даҽакы иҳәаақәҵамзар. 
  2. Ахантәаҩы дыҟамзар, ма уи ихатә уалԥшьа иаҿагыланы ихы аԥыригозар аизара ааԥхьара, аизара иҟалар алшоит даԥхьар дарбанызаалак ампыҵакҩы, аԥҟаԥҵала даҽакы иҳәаақәҵамзар.
  3. Хырԥашьа змам ахымԥадараан аизара иааԥхьахоит аанҿасрада. 
  4. Аизара ааԥхьара иазкны ауада зымпыҵаку реидгыла алахәылацәа адырра роуроуп аҩырала. 
  5. Аизара аԥхьа дгылоуп ауада зымпыҵаку реидгыла ахантәаҩы, аизара даҽакы амыӡбар. 
  
  Ахәҭаҷ 28. Ауада зымпыҵаку реидгыла алахәылацәа реизара 
  1. Абри ахәҭаҷаҿ иҳәаақәҵоу аҵасқәа ирыларҵәахоит мацара убри аҭагылазаашьаан, ауада зымпыҵаку реидгыла алахәылацәа ишьҭырымхыр аԥҟаԥҵа.
  2. Ауада зымпыҵаку реидгыла алахәылацәа реизара аӡбара алшара амоуп, уи иалахәызар ауада зымпыҵаку реидгыла алахәылацәа ⅔.
  3. Ауада зымпыҵаку реидгыла алахәылацәа реизара аӡбара алшара амазар, убасҟан ауада зымпыҵаку реидгыла ахантәаҩы аҩынтәтә даԥхьоит аизара убриҵәҟьа амш аиҿкаашьала. Абри аизара аӡбара алшара амоуп алахәылацәа рхыҧхьаӡара иамыхәаԥшыкәа, изызкны иазгәаҭахароуп аизара ааԥхьараан. 
  4. Ауада зымпыҵаку реидгыла алахәылацәа реизараҿ аӡбамҭа ашьҭыхраан ампыҵакҩы цыԥхьаӡа абжьык имоуп. Ауада аӡәымкәа ампыҵакҩы дамазар, урҭ ирылшоит абжьы азин мацара еицны рхы иадырхәар. Ампыҵакҩы имазар акымкәа ауада, уи имоуп ауадақәа рхыҧхьаӡара иашьашәалоу абжьқәа. 
  5. Ауада зымпыҵаку реидгыла алахәылацәа реизараҿ аӡбамҭақәа шьҭыххоит алахәылацәа рыбжьқәа абжа еиҳаны, абри азакәанла даҽакы шьақәыргыламзар. 
  6. Ауада зымпыҵаку реидгыла алахәыла азин имаӡам иҽалаирхәыр абжьыҭираҿ:
  а)  иҟазар аинтересқәа рконфликт;
  б) азҵаара иакьысуазар уи иҿагыланы аӡбарҭаҿ иалаҵоу азыҳәатә арзаҳал.
  7. Ауада зымпыҵаку реидгыла алахәылацәа реизара аӡбамҭа ианылоит аԥҟаанҵаҿы, иарбану еиқәыршәахоу, знапаҵаҩхоу ахантәаҩы ила. Ампыҵакҩы цыԥхьаӡа азинмчра имоуп дабадырыр аԥҟаанҵа. 
  9. Ауада зымпыҵаку реидгыла алахәылацәа реизара аӡбамҭа анагӡара ихымԥадатәиуп ауада зымпыҵаку реидгыла алахәылацәа рыцыԥхьаӡа рзы, урҭ рыбжьара, убарҭырзы, иарбанқәоу абжьыҭираҿ зҽалазмырхәыз иарбанызаалак мзызла. 


                       Ахы V. Аизыҟазаашьақәа амуниципалитеттә органқәа рыҟны


  Қырҭтәыла 2020 шықәса ԥхынгәымза 15 азакәан №7018 - авебдаҟьа, 28.07.2020 ш.


  Ахәҭаҷ 29. Аизыҟазаашьақәа амуниципалитеттә органқәа рыҟны 
  1. Амуниципалитеттә органқәа иацхраауеит ауада зымпыҵаку реидгыла аиҿкаара, иззы иҟалар зылшоу инарыгӡар анаҩстәи ауссҩаԥгатәқәа:
  а) агитациатә-аилыркаара аҭаратә усура ампыҵакҩцәа рыҟны;
  б) иашьашәалоу аорганқәа ирыцны, аинициативатә гәыԥқәа ралахәрала ауадарацәа змоу аҩнқәа ртехникатә паспортқәа, ауадарацәа змоу аҩнқәа ртехникатә ҭагылазаашьа иазкны аинформациа армазеира;
  г) ауада зымпыҵаку реидгыла аҭагалара;
  д) ауада зымпыҵаку реидгыла алахәылацәа рҵара;
  е) ауада зымпыҵаку реидгылақәа рыцхырааразы апрограммақәа аус рыдулара. 
  2. Амуниципалитеттә анагӡаратә органқәа абри азакәан 11-тәи ахәҭаҷ а-2-тәи, а-3-тәи апунктқәа ирышьашәаланы ақәшаҳаҭра ҟарҵоит:
  а) адгьыл ахәҭакаҿ иҭыԥырку ауадарацәа змоу аҩнаҿы ауада зымпыҵаку реидгыла алахәылацәа зегь рыла еицҿакны ишьҭыху аӡбамҭа иашьаҭакны азалк ма акымкәа азалқәа рҟынтә  ауада зымпыҵаку реидгыла аԥҵара;
  б) еиҿаԥшуа адгьыл ахәҭақәа рҿы иҟоу ауадарацәа змоу аҩны ауадақәа зегь рымпыҵакҩцәа рыла ишьҭыху аӡбамҭа иашьаҭакны ауада зымпыҵаку реидгылак аԥҵаразы. 


                                         Ахы VII. Еиҭасуа, аҵыхәтәантәи аԥҟаԥҵақәа 

  Ахәҭаҷ 30. Еиҭасуа аԥҟаԥҵақәа 
  1. Абри азакәан аусура аларгара аҟынтә 6 мза аҿҳәара аҩныҵҟа Қырҭтәыла аиҳабыра:
  а) ишьҭнахырц ауада зымпыҵаку реидгыла алахәылацәа еицырзеилахәу амалаҿ иалоу адгьыл ахәҭақәа рҳәаақәа рышьақәыргылара аҵас;
  б) абри азакәан 14-тәи ахәҭаҷ инаӡаны аусура аларгаразы Қырҭтәыла апарламент иаднагаларц иашьашәалоу аԥсахрақәа “Имеиҭаҵуа амаҭәарқәа рзы азинқәа ррегистрациа иазкны”, “Ауаажәларратә реестр амилаҭтә агентра ала инагӡоу амаҵзуразы ишьақәыргылоу ахәԥса иазкны” Қырҭтәыла азакәанаҿ. 
  2. Қырҭтәыла аиҳабыра иҳәаақәнаҵаанӡа ауада зымпыҵаку реидгыла алахәылацәа еицырзеилахәу амалаҿ иалоу адгьыл ахәҭақәа рҳәаақәа рышьақәыргылара аҵас, абри азакәан а-4-тәи ахәҭаҷ актәи, а-2-тәи апунктқәа иркьысуеит убри ауадарацәа змоу аҩнаҿы иҭыԥырку анаплакҩытә аҿаԥарақәа, абри азакәан иахәаԥшны иахьыҿиоу ауада зымпыҵаку реидгылақәа.
  3. Абри ахәҭаҷ актәи апункт “а” апунктеиҵа иашьаҭакны Қырҭтәыла аиҳабыра ала ишьҭыхтәу ауада зымпыҵаку реидгыла алахәылацәа еицырзеилахәу амалаҿ иалоу адгьыл ахәҭақәа рҳәаақәа рышьақәыргылара аҵас иркьысӡом убри адгьыл ахәҭақәа, иарбанқәоу ауадарацәа змоу анхарҭа ҩнқәа рыдкылара (аҳәаақәа рышьақәыргылара) ушьҭа инагӡахаз хыхь иазгәаҭоу аҵас ашьҭыхраанӡа. 


  Ахәҭаҷ 31. Азакәан аус арура 
  Абри азакәан аусура иалагарц 2007 шықәса нанҳәамза 1 аҟынтә.

  Қырҭтәыла апрезидент                                  М. Саакашвили 
  Қарҭ,

  2007 шықәса ԥхынгәымза 11. 

